
2024ལོའི་ཟླ་6ཚེས་24 རྒྱལ་ནང་གསར་འགྱུར།པར་ངོས་འདིའི་འགན་འཁུར་རྩོམ་སྒྲིག་པ། བྱང་ཆུབ་ཆོས་སྒྲོན།རེས་གཟའ་ཟླ་བ། 3

ཤིན་ཧྭ་གསར་འགྱུར་ཁང་ཁྲང་ཧྲ་ནས་ཟླ་6
ཚེས་22ཉིན་གློག་འཕྲིན་འབྱོར་གསལ། གསར་
འགོད་པས་ཧུའུ་ནན་ཞིང་ཆེན་གནམ་གཤིས་དང་ཆུ་
དཔྱད་སོགས་སྡེ་ཚན་ནས་ཕྱོགས་བསྡུས་ཤེས་རྟོགས་
བྱས་པར་གཞིགས་ན། ཟླ་6ཚེས་16ཉིན་ནས་བཟུང་
ཧུའུ་ནན་དུ་རྒྱུན་མཐུད་རང་བཞིན་གྱི་དྲག་ཆར་བབས་
ཡོད། ཚེས་22ཉིན་གྱི་ཆུ་ཚོད་8བར་ཞིང་ཆེན་ཡོངས་
ཀྱི་གྲོང་ཁྱེར（ཀྲོའུ）14ཡི་རྫོང（གྲོང་ཁྱེར་དང་ཆུས）
110ཡི་ཤང（གྲོང་རྡལ）814ལ་ཆར་པ་འབབ་ཚད་ཧོ་
སྨི་100ལས་བརྒལ་ཡོད་པ་རེད། ཁྲང་ཏེ་གྲོང་ཁྱེར་
ཐའོ་ཡོན་རྫོང་དབྱི་ཝང་ཤིས་གྲོང་རྡལ་དུ་རིམ་རྩིས་
བྱས་ན་ཆར་པ་འབབ་ཚད་ཧའོ་སྨི་522.3ཟིན་ཡོད་པ་
དང་། ཀྲང་ཅ་ཅེ་གྲོང་ཁྱེར་ཚི་ལི་རྫོང་ནན་ཧྲན་ཕིང་
ཤང་གི་ནན་ཧྲན་ཕིང་དུ་ཆུ་ཚོད་གཅིག་ལ་ཆར་ཤུགས་
ཆེ་ཤོས་ཧའོ་སྨི་111.2（ཚེས་21ཉིན་གྱི་ཆུ་ཚོད་22
ནས་23བར）བབས་ཡོད་པ་རེད།

ཤེས ་རྟོགས་བྱུང ་བར ་གཞིགས་ན། ཉེ ་
ཆར། ཧུའུ་ནན་གྱི་ཤང་ཅང་གཙང་པོའི་འབབ་རྒྱུད་
དུ་དྲག་ཆར་བབས་ནས་ཤང་ཅང་གཙང་པོར་2024
ལོའི་ཆུ་ལོག་ཐེངས་2པ་རྒྱུགས་ཡོད་པ་རེད། ཚེས་21
ཉིན་ནས་བཟུང་། ཧུའུ་ནན་བྱང་རྒྱུད་སོགས་ས་ཁུལ་
དུ་དྲག་ཆར་འབབ་འགོ་ཚུགས་ཡོད། ཚེས་21ཉིན་
གྱི་ཆུ་ཚོད་8པ་ནས་ཚེས་22ཉིན་གྱི་ཆུ་ཚོད་8པའི་བར་
རྫོང（གྲོང་ཁྱེར་དང་ཆུས）19ལ་དྲག་ཆར་བབས་ཡོད་
ཅིང་། ཐའོ་ཡོན་དང་། ཡོན་ལིན། ཧྭ་རུང་

སོགས་རྫོང（གྲོང་ཁྱེར་དང་ཆུས）5ལ་དྲག་ཆར་ཧ་ཅང་
ཆེན་པོ་བབས་པ་དང་། ཐའོ་ཡོན་རྫོང་གི་དབྱི་ཝང་
ཤིས་གྲོང་རྡལ་ལ་ཆར་པ་ཧའོ་སྨི་395.6བབས་ནས་ས་
གནས་དེ་གའི་འབྲེལ་ཡོད་ཟིན་ཐོ་བཀོད་ཚུན་གྱི་ཆར་
ཤུགས་ཆེ་ཤོས་བབས་ཡོད་པ་རེད།

ཟླ་6ཚེས་21ཉིན། ཤང་ཅང་གཙང་པོའི་ཡན་
ལག་གཙང་པོའི་ཆུ་ཁ་རིམ་བཞིན་ཆག་པ་དང་བསྟུན་
ནས་ཤང་ཅང་གཙང་པོའི་2024ལོའི་ཆུ་ལོག་ཐེངས་2པ་
འཇཊ་ཡོད། འོན་ཀྱང་ཧུའུ་ནན་ས་ཁོངས་ཀྱི་ཆུ་ལོག་
འགོག་པའི་གནོན་ཤུགས་སྔར་བཞིན་ཆེ་ཙམ་ཡོད།

གསར་འགོད་པས་ཧུའུ་ནན་ཞིང་ཆེན་ཆུ་དཔྱད་
དང་ཆུའི་ཐོན་ཁུངས་རྩད་ཞིབ་ལྟེ་གནས་ནས་ཤེས་
རྟོགས་བྱུང་བར། ཚེས་22ཉིན་གྱི་ཆུ་ཚོད་11བར་
ཆར་པ་འབབ་པའི་རྐྱེན་གྱིས་ཡོན་ཅང་གཙང་པོའི་
དབུས་སྨད་དང་ལི་ཧྲུའེ་དབུས་སྨད། དེ་བཞིན་ཏུང་
ཐིང་མཚེའུ་ཁུལ་བཅས་ཀྱི་ཆུ་བོ་འབྲིང་ཆུང་ཁག་གཅིག་
གི་ཆུ་ཁ་རྒྱས་ཚད་ཅུང་ཆེ་བ་དང་དེའི་ཁྲོད་ཡོན་ཅང་
གཙང་པོའི་ཡན་ལག་ཤང་ལན་ཡ་ཞི་ཡོན་ལིང་རྫོང་
ཀའོ་ཆའོ་ས་ཚིགས་ཀྱི་ཆུ་ཁ་ཆུ་ཚོད་24ནང་སྨི་6.78
རྒྱས་ཤིང་། མིག་སྔར་ཆུ་ཤུགས་རིམ་བཞིན་འཇགས་
ཡོད། ཚེས་22ཉིན་གྱི་ཆུ་ཚོད་9དང་སྐར་མ་10ཡི་
ཐོག་ཙི་ཅང་གཙང་པོའི་ཡན་ལག་ཝེ་ཤིས་ཀྱི་ཨན་ཧྭ་
རྫོང་ཆིང་ཧྲན་ས་ཚིགས་སུ་ཆུ་ཁ་སྨི་95.68རྒྱས་ནས་ས་
ཚིགས་དེ་བཙུགས་ཚུན་གྱི་ཆུ་ཁ་མཐོ་ཤོས་ཀྱི་ཟིན་ཐོ་
བཏོད་ཡོད་ཅིང་། རིམ་རྩིས་བྱས་ན་ཆུ་ཁ་སྨི་3.67

རྒྱས་ནས་མིག་སྔར་ཆུ་ཤུགས་རིམ་བཞིན་འཇགས་ཡོད།
ཧུའུ་ནན་ཞིང་ཆེན་ཆུ་དཔྱད་དང་ཆུའི་ཐོན་

ཁུངས་རྩད་ཞིབ་ལྟེ་གནས་ཀྱིས་སྔོན་དཔག་བྱས་པར་
གཞིགས་ན། མ་འོངས་པའི་ཉིན་གསུམ་ནང་ཧུའུ་
ནན་དབུས་རྒྱུད་དང་ཧུའུ་ནན་བྱང་རྒྱུད་དུ་ཆར་པ་
དྲག་པོ་བབས་པའི་ས་ཁོངས་ནང་གི་ཆུ་བོ་འབྲིང་
ཆུང་ཁག་གཅིག་གི་ཆུ་ཁ་རྒྱས་ཚད་ཅུང་ཆེ་བས་ཆུ་
ལོག་ཐོན་སྲིད། དེའི་ཁྲོད་ཡོན་ཅང་གཙང་པོའི་
ཝུའུ་ཆང་ཞི་ནས་ཐའོ་ཡོན་རྫོང་བར་དང་། ཙི་ཅང་
ཀྲོ་ཞི་ནས་ཐའོ་ཅང་རྫོང་བར་གྱི་ཆུ་བོ་འབྲིང་ཆུང་
ཁག་ནས་ཆུ་ལོག་ཐོན་སྲིད་པར་དོགས་ཟོན་བྱེད་
དགོས་པ་དང་། ཏུང་ཐིང་མཚེའུ་ཁུལ་གྱི་རྨི་ལུའོ་
ཅང་ཕིང་ཅང་ས་ཚིགས་སུ་ཆུ་ཁ་རྒྱས་ནས་ཆུ་ལོག་
ཐོན་སྲིད་པས་ཏུང་ཐིང་མཚེའུ་ཁུལ་གྱི་ཤིན་ཆང་
གཙང་པོའི་ས་ཁུལ་དུ་གློ་བུར་དུ་དྲག་ཆར་བབས་
ནས་ཆུ་ལོག་ཐོན་སྲིད་པར་དོགས་ཟོན་བྱེད་དགོས་
པ། ཙེ་ཅང་གཙང་པོའི་ཡན་ལག་ཀྲི་ཤིས་གཙང་པོ་
དང་། ཡོན་ཅང་གཙང་པོའི་ཡན་ལག་ཤང་ལན་ཡ་
ཞི། ལི་ཧྲུའེ་བྱང་ཁུངས་སོགས་ཆུ་བོ་འབྲིང་ཆུང་གི་
ཆུ་ཁ་རྒྱས་ཚད་སྨི་3ནས་4.5བར་ཟིན་ནས་ཆུ་ལོག་
ཐོན་སྲིད་པ། ས་གནས་ཁག་ཏུ་དྲག་ཆར་བབས་
ནས་ཆུ་ལོག་གི་གནོད་འཚེ་དང་གྲོང་ཁྱེར་གྱི་ནང་
ཁུལ་དུ་ཞོད་སྐྱོན་སོགས་ཀྱི་གནོད་འཚེ་ཐོན་རྒྱུར་སྔོན་
འགོག་བྱེད་དགོས།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

ཧུའུ་ནན་གྱི་ས་ཁུལ་མང་པོ་ཞིག་ཏུ་མུ་མཐུད་དྲག་ཆར་བབས་ནས་ས་ཁུལ་ཁ་ཤས་སུ་དུས་
ཐུང་གི་ཆར་པ་འབབ་ཚད་དང་གཙང་པོའི་ཆུ་ཁ་རྒྱས་པའི་ལོ་རྒྱུས་ཀྱི་ཟིན་ཐོ་བཏོད་པ།

ཤིན་ཧྭ་གསར་འགྱུར་ཁང་ཁྲེང་ཏུའུ་ནས་
ཟླ་6ཚེས་22ཉིན་གློག་འཕྲིན་འབྱོར་གསལ།
མིག་སྔའི་བར་རང་རྒྱལ་གྱིས་རྒྱལ་ཁབ་གསོ་རིག་ལྟེ་
གནས་རིགས་13དང་། རྒྱལ་ཁབ་ས་ཁོངས་སྨན་
བཅོས་ལྟེ་གནས་125ཡི་འཛུགས་སྐྲུན་རྣམ་གྲངས་
ལག་བསྟར་བྱ་རྒྱུར་གོ་རིམ་ལྡན་པའི་སྒོ་ནས་སྐུལ་
འདེད་བཏང་ནས་སྨན་བཅོས་ཐོན་ཁུངས་ཞན་
པའི་ཞིང་ཆེན་ལ་གཞི་རྩའི་ཆ་ནས་ཁྱབ་པར་བྱས་
ཡོད། དུས་མཚུངས་སུ་ས་ཁུལ་དང་། གྲོང་
ཁྱེར། རྫོང་རིམ་པ་བཅས་ཀྱི་སྨན་བཅོས་ཀྱི་ཆུ་
ཚད་མཐོ་རུ་གཏོང་རྒྱུར་ཤུཊ་སྣོན་བརྒྱབ་སྟེ།
གཞི་རིམ་གྱི་སྨན་བཅོས་ཞབས་ཞུའི་ནུས་པ་ཆེ་རུ་
བཏང་བ་དང་། ཤང་དང་གྲོང་རྡལ་གྱི་འཕྲོད་
བསྟེན་ཁང་དང་སྡེ་ཁུལ་འཕྲོད་བསྟེན་ཞབས་ཞུའི་
ལྟེ་གནས་ཀྱི་ནུས་པ་བརྒྱ་ཆ་75ལས་བརྒལ་ནས་
གཞི་རྩའི་ཚད་གཞིར་སླེབས་ཡོད།

འདི་ནི་གསར་འགོད་པས་ཚེས་22ཉིན་
2024ལོའི་རྒྱལ་ཡོངས་སྨན་བཅོས་སྒྱུར་བཅོས་
གཏིང་ཟབ་ཏུ་གཏོང་བའི་ཉམས་མྱོང་ཁྱབ་གདལ་
ཚོགས་འདུ་དང་ཀྲུང་གོའི་འཕྲོད་བསྟེན་འཕེལ་
རྒྱས་ཚོགས་འདུའི་ཐོག་ནས་ཤེས་རྟོགས་བྱུང་བའི་
ཆ་འཕྲིན་ཞིག་རེད།

ནད་གཞི་ཚབས་ཆེན་ཞིང་ཆེན་རང་ནས་
ཐག་གཅོད་ཐུབ་པ་དང་། སྤྱིར་བཏང་གི་ནད་
གཞི་གྲོང་ཁྱེར་དང་རྫོང་ནས་ཐག་གཅོད་ཐུབ་
པ། མགོ་ན་བ་སོགས་ཀྱི་ནད་གཞི་ཤང་དང་གྲོང་
ཚོ་རང་ནས་ཐག་གཅོད་ཐུབ་པར་སྐུལ་འདེད་
གཏོང་རྒྱུ་ནི་སྨན་བཅོས་སྒྱུར་བཅོས་གཏིང་ཟབ་ཏུ་
གཏོང་བའི་དམིགས་འབེན་གལ་ཆེན་ཞིག་ཡིན།
ཉེ་བའི་ལོ་ཤས་རིང་། རྒྱལ་ཁབ་འཕྲོད་བསྟེན་
བདེ་ཐང་ཨུ་ལྷན་གྱིས་འབྲེལ་ཡོད་ཚན་པ་དང་
མཉམ་དུ་སྨན་བཅོས་འཕྲོད་བསྟེན་ཞབས་ཞུའི་མ་
ལག་རྒྱུན་ཆད་མེད་པར་འཐུས་ཚང་དུ་བཏང་
ནས། སྤུས་ལེགས་སྨན་བཅོས་ཐོན་ཁུངས་ཀྱི་ཤོང་
ཚད་ཆེ་རུ་གཏོང་རྒྱུར་སྐུལ་འདེད་བཏང་སྟེ་གྲོང་
གསེབ་དང་གཞི་རིམ་གྱི་སྨན་བཅོས་ཞབས་ཞུའི་
ནུས་པ་ཆེ་རུ་གཏོང་གི་ཡོད་པ་རེད།

རྒྱལ་ཁབ་འཕྲོད་བསྟེན་བདེ་ཐང་ཨུ་ལྷན་གྱི་
གྲངས་གཞི་ལས་མངོན་པར་གཞིགས་ན། 2022
ལོའི་ལོ་མཇུག་བར། རྒྱལ་ཡོངས་སུ་གཞི་རིམ་གྱི་
སྨན་བཅོས་འཕྲོད་བསྟེན་སྒྲིག་གཞི་ཁྲི་98ཡོད་པ་
དང་། དེའི་ནང་ཤང་དང་གྲོང་རྡལ་གྱི་འཕྲོད་
བསྟེན་ཁང་ཁྲི་3.4དང་། གྲོང་ཚོའི་འཕྲོད་བསྟེན་
ཁང་ཁྲི་58.8 སྡེ་ཁུལ་འཕྲོད་བསྟེན་ཞབས་ཞུའི་
ལྟེ་གནས་ཁྲི་1ལས་བརྒལ་ཡོད་པ་རེད། རྒྱལ་ཁབ་
འཕྲོད་བསྟེན་བདེ་ཐང་ཨུ་ལྷན་གྱི་ཀྲུའུ་རེན་གཞོན་
པ་ལི་པིན་གྱིས་མང་ཚོགས་ཀྱིས་སྨན་བཅོས་བྱེད་

དཀའ་བའི་གནད་དོན་ལ་དམིགས་ནས། སྨན་
བཅོས་སྒྱུར་བཅོས་ལ་ཞིབ་འཇུག་དང་སྐུལ་འདེད་
བཏང་སྟེ་ལམ་ལུགས་འཐུས་ཚང་དུ་གཏོང་བ་
དང་། ལམ་སྲོལ་འཐུས་ཚང་དུ་གཏོང་བ།
གསོན་ཤུགས་འཕེལ་བར་བྱེད་པ། སྒུལ་ཤུགས་ཆེ་
རུ་གཏོང་བ་བཅས་བྱས་པ་བརྒྱུད། འཕྲོད་བསྟེན་
བདེ་ཐང་བྱ་གཞག་སྤུས་ཚད་མཐོ་བའི་འཕེལ་རྒྱས་
ལ་སྐུལ་འདེད་བཏང་ནས་དམངས་འཚོར་ཕན་པ་
དེ་བས་ལེགས་པ་ཡོང་རྒྱུ་རེད། དུས་མཚུངས་སུ་
སྨན་བཅོས་དང་། སྨན་བཅོས་འགན་བཅོལ།
སྨན་ཁང་དང་སྨན་རྫས་མཐུན་སྦྱོར་ངང་འཕེལ་
རྒྱས་དང་བཅོས་སྐྱོང་བྱ་རྒྱུར་སྐུལ་འདེད་གཏིང་
ཟབ་བཏང་ནས་ཚོད་ལྟའི་དཔེ་སྟོན་སྣ་ཚོགས་ཀྱི་སྣེ་
ཁྲིད་ནུས་པ་འདོན་སྤེལ་བྱས་ཏེ། སྨན་བཅོས་
འཕྲོད་བསྟེན་སྒྱུར་བཅོས་ཀྱི་བྱེད་ཐབས་ཁག་
གནད་ལ་འཁེལ་བའི་སྒོ་ནས་ནུས་པ་ཐོན་པ་དང་
གནད་ལ་འཁེལ་བའི་སྒོ་ནས་དོན་འཁྱོལ་བྱ་རྒྱུར་
སྐུལ་འདེད་བཏང་ཡོད།

ཉེ་དུས། རྒྱལ་སྲིད་སྤྱི་ཁྱབ་ཁང་གཞུང་
དོན་ཐིང་གིས《སྨན་བཅོས་འཕྲོད་བསྟེན་གྱི་སྒྲིག་
སྲོལ་སྒྱུར་བཅོས་གཏིང་ཟབ་ཏུ་གཏོང་བའི་2024
ལོའི་གཙོ་གནད་ལས་འགན》པར་འགྲེམས་བྱས་
ནས་སྨན་བཅོས་འཕྲོད་བསྟེན་གྱི་སྒྱུར་བཅོས་རྒྱུན་
མཐུད་གཏིང་ཟབ་ཏུ་གཏོང་རྒྱུའི་ཐད་སྔར་བས་
བཀོད་སྒྲིག་གནང་ཡོད།

རྒྱལ་ཁབ་འཕྲོད་བསྟེན་བདེ་ཐང་ཨུ་ལྷན་
སྒྲིག་སྲོལ་སྒྱུར་བཅོས་སིའི་རིམ་པ་དང་པོའི་སྐོར་
ཞིབ་པ་ཀྲུའུ་ཧུང་པེའོ་ཡིས་ངོ་སྤྲོད་བྱས་པར་
གཞིགས་ན། ད་ལོའི་སྨན་བཅོས་སྒྱུར་བཅོས་ཀྱི་
གཙོ་གནད་ལས་འགན་ནང་ཡུལ་བབ་དང་བསྟུན་
ནས་གསལ་གསུམ་སྨན་བཅོས་སྒྱུར་བཅོས་ཀྱི་
ཉམས་མྱོང་ལ་སློབ་སྦྱོང་དང་ཁྱབ་གདལ་གཏོང་
རྒྱུར་དེ་བས་མཐོང་ཆེན་བྱེད་ཀྱི་ཡོད་པ་དང་།
འཕྲོད་བསྟེན་བདེ་ཐང་གི་ཐོན་སྐྱེད་ནུས་ཤུགས་
འཕེལ་རྒྱས་ཤུགས་ཆེན་གཏོང་རྒྱུར་སྔར་བས་
མཐོང་ཆེན་བྱས་ནས་སྨན་རྫས་ཚན་རྩལ་གསར་
གཏོད་དང་འཕེལ་རྒྱས་ཡོང་བར་སྐུལ་འདེད་
གཏོང་རྒྱུ་ཡིན་པ། སྤུས་ལེགས་དང་། ནུས་
ཆེ། མཉམ་སྡེབ་ཅན་བཅས་ཀྱི་སྨན་བཅོས་འཕྲོད་
བསྟེན་ཞབས་ཞུའི་མ་ལག་འཛུགས་སྐྲུན་བྱེད་པར་
སྔར་བས་མཐོང་ཆེན་བྱས་ནས་རིམ་པ་དབྱེ་སྟེ་སྨན་
བཅོས་བྱེད་པའི་ལམ་ལུགས་དོན་འཁྱོལ་བྱ་རྒྱུ་ཡིན་
པ། གྲངས་འཛིན་ཅན་གྱི་ནུས་པ་སྤྲོད་རྒྱུར་སྔར་
བས་མཐོང་ཆེན་བྱས་ནས་མང་ཚོགས་ཀྱི་བདེ་ཐང་
ཐད་ཀྱི་ཐོབ་སྣང་སྔར་བས་ཆེ་རུ་གཏོང་རྒྱུ་བཅས་
ཡིན་པ་རེད།

（པདྨ་རྒྱལ་གྱིས་སྒྱུར་ཞུས་བྱས）

རང་རྒྱལ་གྱི་ཤང་དང་གྲོང་རྡལ་གྱི་འཕྲོད་བསྟེན་ཁང་དང་སྡེ་ཁུལ་
འཕྲོད་བསྟེན་ཞབས་ཞུའི་ལྟེ་གནས་ཀྱི་ནུས་པ་བརྒྱ་ཆ་75

ལས་བརྒལ་ནས་གཞི་རྩའི་ཚད་གཞིར་སླེབས་པ།

ཉེ་ཆར། རྒྱུན་མཐུད་རང་བཞིན་གྱི་
ཆར་པ་དྲག་པོ་བབས་པའི་ཤུགས་རྐྱེན་ཐེབས་
ནས། ཀོང་ཏུང་ཞིང་ཆེན་མེ་ཀྲོའུ་གྲོང་ཁྱེར་
ཕིང་ཡོན་རྫོང་དུ་ཆར་པ་ཆེན་པོ་བབས་ཏེ། ཆུ་
ལོག་དང་ཞོད་སྐྱོན་གྱི་གནོད་འཚེ་ཐོན་ཡོད་པ་
རེད། གནོད་འཚེ་ཕོག་པའི་ཤང་དང་གྲོང་
རྡལ་གྱི་འབྲིང་རྒྱུགས་སློབ་མ་བདེ་བླག་ངང་
རྒྱུགས་ལེན་ཐུབ་ཆེད། ཕིང་ཡོན་རྫོང་གིས་
ཕིང་ཡོན་སློབ་འབྲིང་དུ་གནོད་འཚེ་ཚབས་ཆེན་
ཕོག་པའི་སི་ཧྲུའེ་གྲོང་རྡལ་གྱི་འབྲིང་རྒྱུགས་སློབ་
མ་ས་གནས་གཞན་དུ་སློབ་ཁྲིད་བྱ་རྒྱུར་བཀོད་
སྒྲིག་བྱས་ནས། སློབ་མའི་བཟའ་བཏུང་དང་
སྡོད་ས་འགན་ལེན་བྱས་ཏེ། རྒྱུགས་ལེན་སློབ་
མ་ཟླ་6ཚེས་30ཉིན་གྱི་རྒྱུགས་ལེན་ལ་བློ་བདེ་
པོའི་ངང་ཞུགས་ཐུབ་པར་བྱས་ཡོད།

པར་འདི་ནི་ཟླ་6ཚེས་22ཉིན་སི་ཧྲུའེ་
སློབ་འབྲིང་གི་སློབ་མས་སློབ་སྦྱོང་བྱེད་བཞིན་
པའི་གནས་ཚུལ་ཡིན་པ།

（པདྨ་རྒྱལ་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཚོགས་འདུའི་ཐོག་རིམ་ཁག་སྡེ་ཚན་
ཁག་གིས་ཆབ་སྲིད་ཀྱི་ཚུགས་གནས་མཐོ་རུ་གཏོང་བ་དང་། ངོས་
འཛིན་གཏིང་ཟབ་ཏུ་གཏོང་བ། ཉམས་མྱོང་དང་བསླབ་བྱ་རྒྱུན་
ཆད་མེད་པར་ཕྱོགས་སྡོམ་བྱེད་པ། ལས་ཀའི་བྱེད་ཐབས་འཐུས་
ཚང་དུ་གཏོང་བ། དམིགས་ཚད་གཏན་འཁེལ་བྱེད་པ། རྒྱུན་
མཐུད་ནུས་ཤུགས་འདོན་སྤེལ་བྱེད་པ། དོན་དངོས་ལ་དམ་འཛིན་

ནན་པོ་བཅས་བྱས་ནས་བཀོད་སྒྲིག་གི་བླང་བྱ་ཁག་དོན་འཁྱོལ་
གནད་ལ་འཁེལ་བ་ཡོང་རྒྱུར་འགན་ལེན་བྱེད་དགོས་པ་དང་།
དམིགས་ཚད་དང་ལས་འགན་ལ་དོ་སྣང་བྱས་ཏེ་ནགས་བཟོའི་མྱུར་
ཚད་མགྱོགས་སུ་གཏོང་བ་དང་། དུས་འགོའི་ལས་དོན་ཏན་ཏིག་
བསྒྲུབ་པ། དོ་དམ་སྲུང་སྐྱོང་དང་བདག་སྐྱོང་ལ་ཤུགས་སྣོན་རྒྱག་
པ། ཕྱུགས་རིགས་བཀག་སྡོམ་བཅས་བྱས་ནས་2024ལོའི་ལྷོ་བྱང་

རི་བོའི་སྔོ་འགྱུར་ལས་གྲྭའི་འགག་སྒྲོལ་དམག་འཐབ་མཐའ་གཅིག་ཏུ་
རྒྱག་དགོས་པ། རྩ་འཛུགས་ཀྱི་འགོ་ཁྲིད་ལ་ཤུགས་སྣོན་རྒྱག་པ་
དང་། བྱེད་པོའི་འགན་འཁྲི་ནན་དུ་གཏོང་བ། ལས་མི་སྤྱོད་པའི་
དོ་དམ་ཚད་ལྡན་དུ་གཏོང་བ། ཐོན་སྐྱེད་བདེ་འཇགས་ལ་དམ་
འཛིན་བྱེད་པ། དྲིལ་བསྒྲགས་ཁྲིད་སྟོན་བྱེད་ཤུགས་ཆེ་རུ་གཏོང་བ་
བཅས་བྱས་ཏེ་ནུས་ཤུགས་ཡོད་རྒུས་ལས་གྲྭ་འཛུགས་སྐྲུན་ལ་ཕྱོགས་

ཡོངས་ནས་འདེགས་སྐྱོར་ཡོང་བར་འགན་ལེན་བྱས་ཏེ་ལྷོ་བྱང་རི་བོ་
འདི་ཉིད་བོད་ལྗོངས་ཀྱི་འབྱུང་ཁམས་དཔལ་ཡོན་འཛུགས་སྐྲུན་གྱི་
མཛེས་སྡུག་ལྡན་པའི་མིང་བྱང་ཞིག་ཏུ་ཧུར་ཐག་གཏོད་དགོས་པ་
བཅས་ཀྱི་བླང་བྱ་བཏོན་ཡོད།

གྲོང་ཁྱེར་གྱི་འགོ་ཁྲིད་ཀྲང་ཀྲེང་ཚོགས་འདུར་ཞུགས་ཡོད་པ་
རེད། （ཉི་མ་ཆོས་སྒྲོན་གྱིས་སྒྱུར་ཞུས་བྱས）

（པར་ངོས་དང་པོར་མཐུད）མངོན་མེད་རྐྱེན་ངན་
ཚབས་ཆེན་གནས་ཡུལ་བཅས་སུ་བསྐྱོད་དེ་ཡུལ་
དངོས་ཀྱི་གནས་ཚུལ་ལ་ཤེས་རྟོགས་དང་འབྲུབ་
འགོག་གི་དུས་བབ་ལ་ཞིབ་འཇུག་དང་བརྡར་ཤ་
བཅད་དེ་ཡུལ་དངོས་སུ་ལས་དོན་བཀོད་སྒྲིག་གནང་
བ་རེད། ཁོང་གིས་སྔོན་འགོག་གཙོ་བོར་འཛིན་རྒྱུ་
མཐའ་འཁྱོངས་བྱས་ཏེ་ཆུ་ལོག་གི་ཉེན་ཁ་ཆེན་པོ་
དང་གནོད་འཚེ་ཆེན་པོར་སྔོན་འགོག་བྱ་རྒྱུར་གཞི་
ཚུགས་ནས་ལྟ་ཞིབ་ཚད་ལེན་དང་། སྔོན་བརྡ་
གཏོང་རྒྱུར་ཤུགས་སྣོན་རྒྱག་པ། མངོན་མེད་རྐྱེན་
ངན་ལ་གྲལ་བཤེར་བྱེད་ཤུགས་ཆེ་རུ་གཏོང་བ།
འཕྲལ ་སྡོམ ་སྔོན ་ཇུས ་འཐུས ་ཚང ་དུ ་གཏོང ་
བ། སྒྲིག་ཆས་དང་དངོས་ཟོག་འདང་ངེས་གྲ་སྒྲིག་
བཅས་བྱས་ཏེ་འབྲུབ་འགོག་ཐན་འགོག་གི་ལས་དོན་
གྱི་རང་འགུལ་དབང་ཆ་སྟངས་འཛིན་ནན་པོ་བྱེད་
དགོས་པ་དང་། བརྒྱུད་རིམ་ལྡན་པའི་སྒོ་ནས་
བཅོས་སྐྱོང་བྱ་རྒྱུ་མཐའ་འཁྱོངས་དང་། ཆུ་ལོག་
སྔོན་འགོག་གི་ལས་གྲྭ་འཛུགས་སྐྲུན་བྱ་རྒྱུའི་ཇུས་

འགོད་ཚན་རིག་དང་མཐུན་པར་བྱས་ཏེ་ཆུ་བོ་དང་
མཚེའུ་འབབ་རྒྱུད་དང་གྲོང་ཁྱེར་དང་གྲོང་གསེབ་ཀྱི་
ཆུ་ལོག་སྔོན་འགོག་གི་མ་ལག་འཐུས་སྒོ་ཚང་དུ་
གཏོང་དགོས་པ། སྤུས་ཚད་དང་ཕན་འབྲས་གལ་
ཆེན་མཉམ་དུ་འཛིན་རྒྱུ་མཐའ་འཁྱོངས་བྱས་ཏེ།
སྤུས་ཚད་དང་བདེ་འཇགས་འགན་ལེན་བྱེད་པའི་
སྔོན་འགྲོའི་ཆ་རྐྱེན་འོག་འབྲུབ་འགོག་ཆུ་འབུད་ལས་
གྲྭ་འཛུགས་སྐྲུན་གྱི་མྱུར་ཚད་མགྱོགས་སུ་བཏང་ནས་
འབྲུབ་ཆུ་མ་རྒྱས་གོང་བེད་སྤྱོད་གཏོང་ཐུབ་པའི་
འགན་ལེན་བྱེད་དགོས་པ། མཐུན་སྦྱོར་མཉམ་
འགུལ་མཐའ་འཁྱོངས་བྱས་ཏེ་ཕྱར་བ་གྲུ་འདེགས་
ངང་འབྲུབ་འགོག་ཐན་འགོག་གི་ལས་དོན་ཁག་ལ་
དམ་འཛིན་ཡག་པོ་བྱས་ནས་ནུས་ཤུགས་ཡོད་རྒུས་
འབྲུབ་ཆུ་བདེ་སྒྲོལ་ཐུབ་པར་འགན་ལེན་བྱེད་དགོས་
པའི་ནན་གསུངས་གནང་བ་རེད།

གྲོང་སྤྱི་གཞོན་པ་བཀྲ་ཤིས་དཔལ་སྒྲོན་བརྟག་
ཞིབ་ནང་ཞུགས་ཡོད་པ་རེད།

（ཕུར་སྒྲོན་གྱིས་སྒྱུར་ཞུས་བྱས）

རང་སྐྱོང་ལྗོངས་ཀྱི་འགོ་ཁྲིད་རང་གྲོང་དུ་ཕེབས་ནས་འབྲུབ་འགོག་
ཐན་འགོག་གི་ལས་དོན་ལ་བརྟག་ཞིབ་གནང་བ།

（པར་ངོས་དང་པོར་མཐུད）དེ་བཞིན་གྲོང་ཁྱེར་
ཡོངས་ཀྱི་རྫོང（ཆུས）ཁག་དང་ནུས་པའི་གླིང་ཁུལ་གྱི་
འཐུས་མི་རུ་ཁག་གི་ལུས་རྩལ་པ་རིམ་གྱིས་འགྲན་རའི་
ནང་བསྐྱོད་པ་དང་། ཚང་མས་འབྱོར་རྗེས་དར་ཆ་
སྒྲེང་བའི་མཛད་སྒོ་འཚོགས་ཤིང་། ཚོགས་ར་ཡོངས་
ཀྱི་མི་ཚང་མ་ཡར་ལངས་ནས་དར་ཆ་བསྒྲེང་བ་དང་
རྒྱལ་གླུ་བླངས་པ་རེད།

ཝང་ཆང་གིས་ཤིས་ཚིག་ནང་བསྟན་དོན།
རང་གྲོང་གི་ཞིང་འབྲོག་པའི་ལུས་རྩལ་འགྲན་ཚོགས་
སྐབས་དང་པོ་ནི། རང་གྲོང་གི་ལོ་རྒྱུས་ཐོག་གི་ཚད་
གཞི་མཐོ་ཤོས་དང་གཞི་ཁྱོན་ཆེ་ཤོས་ཀྱི་ཕྱོགས་བསྡུས་
རང་བཞིན་གྱི་ཞིང་འབྲོག་པའི་ལུས་རྩལ་འགྲན་ཚོགས་
ཤིག་དང་། ཞིང་འབྲོག་པའི་མང་ཚོགས་ཀྱི་སྒོ་འགྲམ་
དུ་གཉེར་བའི་ལུས་རྩལ་འགྲན་ཚོགས་ཤིག་ཡིན་
ཞིང་། འགྲན་ཚོགས་དེ་ལས་ཞིང་འབྲོག་མང་ཚོགས་
ཀྱི་མཐུན་སྒྲིལ་དང་། ཡར་བརྩོན། འདྲ་མཉམ།
ཁོང་ཡངས་བཅས་ཀྱི་སྙིང་སྟོབས་མངོན་ཡོད། འདི་
ནི་ལུས་རྩལ་གྱི་འདུ་ཚོགས་གཟབ་རྒྱས་ཤིག་དང་།
རིག་གནས་ཀྱི་འདུ་ཚོགས་གཟབ་རྒྱས་ཤིག་ཡིན་ལ།
མཐུན་སྒྲིལ་གྱི་འདུ་ཚོགས་གཟབ་རྒྱས་ཤིག་དང་།
མཛའ་གྲོགས་ཀྱི་འདུ་ཚོགས་གཟབ་རྒྱས་ཤིག་ཀྱང་
ཡིན། ལུས་རྩལ་པ་ཡོངས་ཀྱིས་སྤྲོ་སེམས་དང་བློ་
སྟོབས་ཆེན་པོའི་སྒོ་ནས་འགྲན་བསྡུར་ནང་ཞུགས་
ཏེ། འགྲན་ཡ་ལ་བརྩི་འཇོག་དང་། ཤན་འབྱེད་
པར་བརྩི་འཇོག སྒྲིག་སྲོལ་ལ་བརྩི་སྲུང་བཅས་བྱས་

ཏེ་འགྲན་བསྡུར་གྱི་ཉམས་འགྱུར་དང་། འགྲན་
བསྡུར་གྱི་ཆུ་ཚད། མཐུན་སྒྲིལ་བཅས་གང་ལེགས་
མངོན་པར་བྱས་ནས་གྲུབ་འབྲས་བཟང་པོ་ཐོབ་རྒྱུའི་རེ་
བ་བཅངས་ཡོད།

ཤིས་ཚིག་གསུངས་གྲུབ་རྗེས། ལུས་རྩལ་པ་
དང་ཤན་འབྱེད་པའི་འཐུས་མིས་སྔ་རྗེས་སུ་དམ་བཅའ་
བཞག་པ་རེད།

ཁྲ་ཆིལ་ཆིལ་གྱི་ཤོག་སྦག་བརྒྱབ་པ་དང་སྦྲགས
“མཛེས་སྡུག་ལྡན་པའི་ས་མཐོ་དང་། ལྷ་སའི་ཕུགས་
འདུན”ཞེས་གཙོ་དོན་དུ་བྱས་པའི་ངོ་མཚར་ཆེ་བའི་
རིག་རྩལ་ལེ ་ཚན་འཁྲབ་སྟོན་བྱེད་འགོ་ཚུགས་
ཡོད། འཁྲབ་སྟོན་དེ《ཉི་འོད་གྲོང་དུ་འཛོམས་
པ》དང་། 《ཚོན་མདངས་རྣམ་པར་བཀྲ་བའི་ཕུགས་
འདུན》《འཆམ་ཞིང་མཐུན་པའི་རི་ཆུའི་བརྩེ་བ》
《ཞིང་འབྲོག་པའི་དགའ་སྟོན་གླུ་དབྱངས》《ལྷ་
སར་བདེ་སྐྱིད་ལྡན》བཅས་ལེའུ་ལྔ་ལ་དབྱེ་ནས་ལྷ་སའི་
སྤྱི་ཚོགས་ཀྱི་རིག་གནས་སྣང་ཚུལ་སྣ་ཚོགས་ཀྱི་མཛེས་
སྡུག་དང་། འབྱུང་ཁམས་ཀྱི་མཛེས་སྡུག ལུས་རྩལ་
གྱི་མཛེས་སྡུག་བཅས་ཁྱོན་ཡོངས་ནས་མངོན་པར་བྱས་
ཡོད་པ་རེད།

སྐབས་འདིའི་ཞིང་འབྲོག་པའི་ལུས་རྩལ་འགྲན་
ཚོགས་ལ་འགྲན་བསྡུར་གྱི་རྣམ་གྲངས་དང་། མི་
རིགས་སྲོལ་རྒྱུན་དང་སྤྲོ་སྣང་རྣམ་གྲངས་བཅས་རིགས་
ཆེ་བ་གཉིས་ཀྱི་རྣམ་གྲངས་ཆུང་བ་19བཟོས་ཡོད་པ་
དང་། གྲོང་ཁྱེར་ཡོངས་ཀྱི་རྫོང（ཆུས）ཁག་དང་།

ནུས་པའི་གླིང་ཁུལ་ཁག་གི་འཐུས་མི་རུ་ཁག་11གི་ལུས་
རྩལ་པ་500ལྷག་ཙམ་འགྲན་བསྡུར་ནང་ཞུགས་ཡོད་
པ་རེད། དེའི་རིང་ད་དུང་ཆ་འགྲིག་བྱེད་སྒོ་རབ་
དང་རིམ་པ་སྤེལ་རྒྱུ་ཡིན་ཞིང་། དེའི་ནང་མཚན་
མོའི་གློག་འོད་འགྲེམས་སྟོན་དང་། རླངས་འཁོར་
འགྲེམས་སྟོན། ཁྱད་ལྡན་ཞིང་ལས་ཐོན་རྫས་
འགྲེམས་སྟོན། ཞིམ་ཟས་སོགས་ཚུད་ཡོད་པ་རེད།

རང་སྐྱོང་ལྗོངས་སྲིད་གཞུང་གི་དྲུང་ཆེ་གཞོན་
པ་ཆོས་དར་དང་། རང་སྐྱོང་ལྗོངས་ལུས་རྩལ་ཅུས་
ཀྱི་ཏང་ཙུའུ་ཡི་ཧྲུའུ་ཅི་དང་ཅུས་ཀྲང་གཞོན་པ་ཝང་ཏེ་
ཅུན། རང་སྐྱོང་ལྗོངས་ཞིང་ལས་གྲོང་གསེབ་ཐིང་གི་
ཏང་ཙུའི་ཁོངས་མི་དང་ཐིང་ཀྲང་གཞོན་པ་ལིའུ་ཀྲི་
གོ། གྲོང་ཁྱེར་མི་དམངས་འཐུས་ཚོགས་རྒྱུན་ལས་ཨུ་
ཡོན་ལྷན་ཁང་གི་ཏང་ཙུའི་ཧྲུའུ་ཅི་དང་ཀྲུའུ་རེན་ཧོ་
ཕུང་། གྲོང་ཁྱེར་སྲིད་གྲོས་ཀྱི་ཏང་ཙུའི་ཧྲུའུ་ཅི་དང་
ཀྲུའུ་ཞི་འཇམ་དབྱངས་བློ་གྲོས་བཅས་མཛད་སྒོར་
ཞུགས་ཡོད། རང་སྐྱོང་ལྗོངས་ཀྱི་འབྲེལ་ཡོད་ཚན་
པའི་འགན་འཁུར་བློ་མཐུན་དང་། རང་གྲོང་གི་
འབྲེལ་ཡོད་ས་ཁུལ་རིམ་པའི་འགོ་ཁྲིད་བློ་མཐུན།
གྲོང་ཁྱེར་ཐད་གཏོགས་འབྲེལ་ཡོད་ཚན་པ་དང་།
རྫོང（ཆུས）ཁག་གི་བྱེད་ནུས་གླིང་ཁུལ་གྱི་འགན་
འཁུར་བློ་མཐུན་གཙོ་བོ། སྤྱི་ཚོགས་ལས་རིགས་ཁག་
གི་འཐུས་མི་དང་དེ་བཞིན་སྨྱན་སྦྱོར་གྱི་གསར་འགོད་
པ་སོགས་མི་6000ལྷག་ཙམ་འགོ་ཚུགས་མཛད་སྒོར་
ཞུགས་ཡོད་པ་རེད། （པདྨ་རྒྱལ་གྱིས་སྒྱུར་ཞུས་བྱས）

རང་གྲོང་གི་ཞིང་འབྲོག་པའི་ལུས་རྩལ་འགྲན་ཚོགས་སྐབས་དང་པོ་འགོ་ཚུགས་པ།


